
TIJORAT BANKLARIDA 
MUAMMOLI KREDITLARNI 
BOSHQARISHNING DOLZARB 
MASALALARI

Saidov Hayotjon Raxmatulloyevich
Toshkent	davlat	iqtisodiyot	universitetinig	mustaqil	izlanuvchisi

Annotatsiya:	Muammoli	 kreditlarni	 boshqarish	amaliyotini	 takomillashtirish	 tijorat	 banklarining	 likvidliligini	 va	moliyaviy	
barqarorligini	 ta’minlashda	muhim	o‘rin	 tutadi.	Bu	esa,	kreditlarni	 tijorat	banklarining	aktivlar	 tarkibida	nisbatan	yuqori	
salmoqni	egallashi	bilan	izohlanadi.	Shuning	uchun	ham,	tijorat	banklarining	kredit	portfelini	boshqarish	sifatini	yaxshilash	
respublikamiz	bank	tizimini	isloh	qilishning	dolzarb	masalalaridan	biri	hisoblanadi.

Maqolada	 O‘zbekiston	 tijorat	 banklarining	muammoli	 kreditlarini	 boshqarish	 amaliyotini	 takomillashtirishga	 qaratilgan	
ilmiy	takliflar	ishlab	chiqilgan.

Kalit	so‘zlar:	tijorat	banki,	kredit,	muammoli	kredit,	foizli	daromad,	risk,	zaxira,	foiz	stavkasi,	inflyatsiya,	devalvatsiya.
Abstract:	 Improving	the	practice	of	managing	problem	loans	plays	an	 important	role	 in	ensuring	 liquidity	and	financial	
stability	of	commercial	banks.	This	is	explained	by	the	fact	that	loans	occupy	a	relatively	large	share	in	the	structure	of	
assets	of	commercial	banks.	Therefore,	improving	the	quality	of	management	of	the	loan	portfolio	of	commercial	banks	is	
one	of	the	pressing	issues	of	reforming	the	banking	system	of	the	republic.

The	article	develops	scientific	proposals	aimed	at	improving	the	practice	of	managing	problem	loans	of	commercial	banks	
in	Uzbekistan.

Key	words:	commercial	bank,	loan,	problem	loan,	interest	income,	risk,	reserve,	interest	rate,	inflation,	devaluation.
Аннотация:	Совершенствование	практике	управления	проблемными	кредитами	занимает	важное	место	в	обе-
спечении	 ликвидности	 и	финансовой	 устойчивости	 коммерческих	 банков.	 Это	 объясняется	 тем,	 что,	 кредиты	
занимает	относительно	большой	удельный	весь	в	структуре	активов	коммерческих	банков.	Поэтому,	улучшение	
качества	управления	кредитного	портфеля	коммерческих	банков	является	одним	из	актуальных	вопросов	рефор-
мирования	банковской	системы	республики.

В	статье	разработаны	научные	предложения,	направленных	на	совершенствование	практике	управления	про-
блемных	кредитов	коммерческих	банков	Узбекистана.

Ключевые	слова:	коммерческий	банк,	кредит,	проблемный	кредит,	процентный	доход,	риск,	резерв,	процентная	
ставка,	инфляция,	девальвация.

K I R I S H
2020–2025-yillarga	mo‘ljallangan	O‘zbekiston	 Respublikasining	 bank	 tizimini	 isloh	 qilish	 strategiyasiga	

muvofiq,	kreditlashni	faqat	bozor	shartlari	asosida	amalga	oshirish,	kredit	portfeli	va	tavakkalchiliklarni	boshqa-
rish	sifatini	yaxshilash,	kreditlash	hajmlarining	mo‘tadil	o‘sishiga	amal	qilish,	mamlakat	bank	tizimini	isloh	qilish-
ning	ustuvor	yo‘nalishlari	sifatida	e’tirof	etilgan	 [1].	Mazkur	yo‘nalishlar	doirasida	belgilangan	vazifalar	 ijrosini	
ta’minlash	tijorat	banklari	kredit	portfelining	sifatini	 ta’minlash	bilan	bog‘liq	bo‘lgan	dolzarb	muammolarni	hal	
qilish	yo‘llarini	ishlab	chiqishni	taqozo	etadi.	Bu	esa,	o‘z	navbatida,	muammoli	kreditlarni	boshqarish	amaliyotini	
takomillashtirish	masalasini	ilmiy	jihatdan	tadqiq	qilish	zaruriyatini	yuzaga	keltiradi.

M A V Z U G A  O I D  A D A B I Y O T L A R  S H A R H I
J.Sinkining	xulosasiga	ko‘ra,	kreditlarning	daromadliligini	ta’minlashda	kreditlar	bo‘yicha	sof	yo‘qotishlarning	

jami	kreditlarga	nisbatan	darajasining	o‘zgarishi	muhim	o‘rin	tutadi.	Chunki	sof	yo‘qotishlar	darajasining	oshishi	
daromad	keltirmaydigan	kreditlar	miqdorining	ortganligidan	dalolat	beradi	[2].



479https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SUerta	 de	 Sotoning	 fikriga	 ko‘ra,	 birinchidan,	 tijorat	 banklari	 kreditlarining	 foiz	 stavkalarini	 pasayishi	

bunga	qadar	 foyda	keltirmayotgan	 investitsiya	 loyihalarini	 foyda	keltiradigan	 investitsiya	 loyihalariga	aylanti-
radi;	 ikkinchidan,	banklar	 tomonidan	 ixtiyoriy	 jamg‘armalar	bilan	 ta’minlanmagan	kreditlar	hisobidan	 investit-
siya	 loyihalarini	moliyalashtirilishi,	 pirovard	natijada,	 investitsiya	 loyihalarining	barbod	bo‘lishiga	 va	berilgan	
kreditlarning	qaytmasligiga	olib	keladi	[3].

Dando	va	Skodberg	tomonidan	yetti	ming	kompaniya	bo‘yicha	tanlov	asosida	o‘tkazilgan	tadqiqot	natijalari	
ko‘rsatdiki,	 reytinglar	 o‘rtasidagi	 o‘tish	matritsalarini	 (migratsiya	matritsalari)	 va	 ular	 asosida	 ekstrapolyatsi-
yalarni	baholash	yuqori	reytingli	kredit	portfellari	uchun,	shu	jumladan,	past	defoltli	kredit	portfellari	uchun	defolt	
maqomiga	o‘tishni	aniq	baholash	imkonini	beradi	[4].

A.Mian	va	A.Safi	tomonidan	o‘tkazilgan	tadqiqotlar	ko‘rsatdiki,	uy	xo‘jaliklarining	o‘z	risklarini	nazorat	qilish	
imkoniyatlari	 firmalarnikiga	 qaraganda	 sezilarli	 darajada	 cheklangandir.	 Bu	 esa,	 suv	 xo‘jaliklariga	 berilgan	
kreditlarni	o‘z	vaqtida	qaytmaslik	ehtimolini	oshiradi	[5].

J.	 Isakovning	xulosasiga	ko‘ra,	 tijorat	banklari	 tomonidan	xizmatlar	sohasiga	ajratilayotgan	kreditlarning	
o‘rtacha	yillik	foiz	stavkasining	o‘rtacha	bir	foizga	oshishi	berilgan	kreditlar	daromadliligini	0,8	foizga	oshishiga,	
berilayotgan	 kreditlar	 hajmini	 bir	 foizga	 oshishi	 kreditlar	 daromadlilik	 darajasini	 1,8	 foizga	 kamayishiga	 olib	
keladi	[6].

F.Xolmamatovning	tijorat	banklarining	kreditlash	amaliyotini	takomillashtirish	masalasini	ilmiy	asosda	tadqiq	
qilgan	 va	 quyidagi	 xulosani	 shakllantirgan:	 tijorat	 banklari	 kredit	 portfelining	 sifatini	 oshirish	 uchun	 kreditlar	
bo‘yicha	ehtimoliy	yo‘qotishlarni	qoplash	uchun	zaxiralar	shakllantirish	metodikasini	takomillashtirish	maqsa-
dida	kreditlarning	sifatini	real	baholash	va	ularga	zaxira	tashkil	etish	bo‘yicha	quyidagi	mezonlar	taklif	etilgan:	
substandart	kreditlar	bo‘yicha	1	foizdan	10	foizgacha;	qoniqarsiz	kreditlar	bo‘yicha	11	foizdan	25	foizgacha;	
shubhali	kreditlar	bo‘yicha	26	foizdan	50	foizgacha;	umidsiz	kreditlar	bo‘yicha	100	foizgacha	[7].

T A D Q I Q O T  M E T O D O L O G I YA S I
Maqolani	yozishda	O‘zbekiston	Respublikasi	Markaziy	bankining	rasmiy	statistik	ma’lumotlariidan,	xorij	va	

mahalliy	tijorat	banklarining	moliyaviy	hisobotlaridan	hakmda	Markaziy	bankning	amaldagi	yo‘riqnomalaridan	
foydalanilgan.

Shuningdek,	 tijorat	banklari	kreditlarining	daromadliligini	 ta’minlash	masalasini	 tadqiq	qilishda	 ilmiy	 tah-
lilning	ekspert	baholash,	statistik	guruhlash,	induksiya	va	deduksiya	usullaridan	foydalanildi.

T A H L I L  V A  N A T I J A L A R
Muammoli	 kreditlar	 tahlilida	muammoli	 kreditlarning	 darajasi	 va	 dinamikasiga,	 kreditlardan	 ko‘riladigan	

zararlarni	qoplashga	mo‘ljallangan	zaxira	ajratmalarining	darajasina	hamda	kreditlarning	daromadliligiga	baho	
berish	muhim	o‘rin	tutadi.

1-jadval: ATB “O‘zsanoatqurilishbank” kreditlarining daromadliligini tavsiflovchi ko‘rsatkichlar1

Ko‘rsatkichlar 2016-y. 2017-y. 2018-y. 2019-y. 2020-y. 2021-y. 2022-y.

Kreditlar,	mlrd.	so‘m 8634 20207 27293 29442 39898 43147 48075

Kreditlardan	olingan	foizli	daromadlar,	mlrd.	so‘m 414 633 1270 2108 3007 3747 4591

1	so‘mlik	kreditga	to‘g‘ri	keladigan	daromad	
darajasi,	% 4,8 3,1 4,7 7,2 7,5 8,8 9,5

1-jadvalda	keltirilgan	ma’lumotlardan	ko‘rish	mumkinki,	2016–2022-yillarda	ATB	“O‘zsanoatqurilishbank”	
tomonidan	berilgan	kreditlarning	miqdori	o‘sish	tendensiyasiga	ega	bo‘lgan.	Buning	ustiga,	kreditlarning	miqdori	
2022-yilda	2016-yilga	nisbatan	juda	yuqori	sur’atda	o‘sgan.	Shuningdek,	mazkur	davrda	kreditlardan	olingan	
foizli	daromadlarning	miqdori	ham	o‘sish	tendensiyasiga	ega	bo‘lgan.	Bu	esa,	Bankning	mamlakat	iqtisodiyo-
tining	real	sektorida	amalga	oshirilayotgan	investitsiya	loyihalarini	moliyalashtirishda	faol	ishtirok	etayotganligi	
bilan	izohlanadi.

1-jadvalda	keltirilgan	ma’lumotlardan	ko‘rish	mumkinki,	ATB	“O‘zsanoatqurilishbank”	kreditlarining	daro-
madlilik	darajasi	 tahlil	qilingan	davr	mobaynida	nobarqaror	bo‘lgan.	Bu	esa,	bankning	kreditlash	amaliyotini	
takomillashtirish	nuqtayi	nazaridan	salbiy	holat	hisoblanadi.	Shunday	bo‘lishiga	qaramasdan,	2018–2022-yil-
larda	ATB	“O‘zsanoatqurilishbank”	kreditlarining	daromadlilik	darajasi	oshish	tendensiyasiga	ega	bo‘lgan.

1	 Jadval	muallif	tomonidan	ATB	“O‘zsanoatqurilishbank”ning	yillik	hisobotlari	ma’lumotlari	asosida	tuzilgan.

1-расм: АТ “Асакабанк”2 ва АТБ “Ўзсаноатқурилишбанк”3 банкида кредитлардан кўриладиган зарарларни 
қоплашга мўлжалланган захира ажратмаларининг брутто активларга нисбатан даражаси, %

1-rasmdan	aniq	 ko‘rish	mumkinki,	 2019–2022-yillarda	AT	 “Asakabank”	 va	ATB	 “O‘zsanoatqurilishbank”	
bankida	kreditlardan	ko‘riladigan	zararlarni	qoplashga	mo‘ljallangan	zaxira	ajratmalarining	brutto	aktivlarga	nis-
batan	darajasi	mazkur	ko‘rsatkichning	me’yoriy	darajasidan	(1,0%)	yuqori	bo‘lgan.

2-jadval: O‘zbekiston Respublikasi tijorat banklarining milliy valyutada berilgan kreditlarining o‘rtacha foiz 
stavkasi, Markaziy bankning qayta moliyalash stavkasi va inflyatsiyaning yillik darajasi4, foizda

Ko‘rsatkichlar 2018-y. 2019-y. 2020-y. 2021-y. 2022-y.
Tijorat	banklari	kreditlarining	foiz	stavkasi 20,5 24,2 22,3 20,8 21,9
Markaziy	bankning	qayta	moliyalash	stavkasi 16,0 16,0 14,0 14,0 15,0
Inflyatsiyaning	yillik	darajasi 14,3 15,2 11,1 10,0 12,3

2-jadvaldan	ko‘rish	mumkinki,	2018–2022-yillarda	respublikamiz	tijorat	banklari	tomonidan	milliy	valyutada	
berilgan	kreditlarning	o‘rtacha	yillik	foiz	stavkasi	nisbatan	yuqori	bo‘lgan.	Buning	ustiga,	kreditlarning	o‘rtacha	
yillik	foiz	stavkasi	2022-yilda	2018-yilga	nisbatan	sezilarli	darajada	o‘sgan.

2-jadval	 ma’lumotlaridan	 ko‘rinadiki,	 2018–2022-yillarda	 Markaziy	 bankning	 qayta	 moliyalash	 stavkasi	
nisbatan	yuqori	bo‘lib,	14	foizdan	pastga	tushmagan.	Bu	esa,	mazkur	davrda	 inflyatsiya	darajasining	yuqori	
bo‘lganligi	bilan	izohlanadi.

2-rasm: O‘zbekiston Respublikasi tijorat banklari kreditlarining umumiy hajmida muammoli kreditlarning 
salmog‘i, foizda (har bir moliyaviy yilning 31 dekabr sanasiga)

2	 Rasm	muallif	tomonidan	AT	“Asakabank”ning	yillik	hisobotlari	ma’lumotlari	asosida	tuzilgan.
3	 Rasm	muallif	tomonidan	ATB	“O‘zsanoatqurilishbank”ning	yillik	hisobotlari	ma’lumotlari	asosida	tuzilgan.
4	 Jadval	muallif	tomonidan	O‘zbekiston	Respublikasi	Markaziy	bankining	rasmiy	statistik	ma’lumotlari	asosida	tuzilgan.

S2-rasmdan	ko‘rish	mumkinki,	O‘zbekiston	Respublikasining	tijorat	banklari	tomonidan	berilgan	kreditlarning	

umumiy	hajmida	muammoli	kreditlarning	salmog‘i	2020–2022-yillarda	yuqori	bo‘lgan.

X U L O S A  V A  T A K L I F L A R
Ilmiy	tadqiqot	jarayonida	quyidagi	xulosalarni	shakllantirdik:
●	 mamlakat	bank	tizimini	isloh	qilish	strategiyasida	kredit	portfeli	va	tavakkalchiliklarni	boshqarish	sifatini	

yaxshilash,	kreditlash	hajmlarining	mo‘tadil	o‘sishiga	amal	qilishni	mamlakat	bank	tizimini	isloh	qilish-
ning	ustuvor	yo‘nalishlari	sifatida	e’tirof	etilganligi	muammoli	kreditlarni	boshqarish	amaliyotini	takomil-
lashtirish	zaruriyatini	yuzaga	keltiradi;

●	 2016–2022-yillarda	 ATB	 “O‘zsanoatqurilishbank”	 tomonidan	 berilgan	 kreditlarning	 miqdori	 o‘sish	
tendensiyasiga	 ega	bo‘lgani	 holda,	 kreditlarning	miqdori	 2022-yilda	 2016-yilga	 nisbatan	 juda	 yuqori	
sur’atda	o‘sgan;

●	 ATB	 “O‘zsanoatqurilishbank”	 kreditlarining	 daromadlilik	 darajasi	 tahlil	 qilingan	 davr	 mobaynida	
nobarqaror	bo‘lgani	holda,	2018-2022	yillarda	ATB	“O‘zsanoatqurilishbank”	kreditlarining	daromadlilik	
darajasi	oshish	tendensiyasiga	ega	bo‘lgan.

●	 2019–2022-yillarda	AT	“Asakabank”	va	ATB	“O‘zsanoatqurilishbank”	bankida	kreditlardan	ko‘riladigan	
zararlarni	 qoplashga	mo‘ljallangan	 zaxira	 ajratmalarining	 brutto	 aktivlarga	 nisbatan	 darajasi	mazkur	
ko‘rsatkichning	me’yoriy	darajasidan	(1,0%)	yuqori	bo‘lgan;

●	 2018–2022-yillarda	 respublikamiz	 tijorat	 banklari	 tomonidan	 milliy	 valyutada	 berilgan	 kreditlarning	
o‘rta	cha	 yillik	 foiz	 stavkasi	 nisbatan	 yuqori	 bo‘lgan.	 Buning	 ustiga,	 kreditlarning	 o‘rtacha	 yillik	 foiz	
stavkasi	2022-yilda	2018-yilga	nisbatan	sezilarli	darajada	o‘sgan;

●	 mamlakat	tijorat	banklari	tomonidan	berilgan	kreditlarning	umumiy	hajmida	muammoli	kreditlarning	sal-
mog‘i	2020–2022-yillarda	yuqori	bo‘lgan.

Fikrimizcha,	respublikamiz	tijorat	banklarida	muammoli	kreditlarni	boshqarish	amaliyotini	takomillashtirish	
uchun	quyidagi	tadbirlarni	amalga	oshirish	lozim:

●	 kreditlardan	ko‘riladigan	zararlarni	qoplashga	mo‘ljallangan	zaxira	ajratmalari	darajasini	xalqaro	bank	
amaliyotida	umume’tirof	etilgan	me’yor	darajasida	bo‘lishini	ta’minlash	uchun,	birinchidan,	tasniflangan	
kreditlar	tarkibini	yaxshilash	yo‘li	bilan	shubhali	va	umidsiz	kreditlarning	tasniflangan	kreditlar	hajmidagi	
salmog‘ini	oshishiga	yo‘l	qo‘ymaslik	kerak;	ikkinchidan,	kreditlar	bo‘yicha	zaxira	ajratmalari	summasi-
ning	o‘sish	sur’atini	brutto	aktivlarning	o‘sish	sur’atidan	yuqori	bo‘lishiga	yo‘l	qo‘ymaslik	lozim;

●	 iqtisodiyotini	 pul	 mablag‘lari	 bilan	 ta’minlanganlik	 darajasini	 oshirish	 va	 to‘lovlarning	 maqsadli	 ket-
ma-ketligidan	kalendar	ketma-ketligiga	o‘tish	yo‘li	bilan	xo‘jalik	yurituvchi	subyektlarning	kreditlarni	qay-
tara	olish	imkoniyatini	kengaytirish	zarur;

●	 milliy	valyutaning	qadrsizlanish	sur’ati	yuqori	bo‘lgan	(yillik	10	foizdan	yuqori)	kompaniyalar	tomonidan	
xorijiy	 valyutalarda	 olingan	 kreditlarni	 to‘lash	 xarajatlarini	 oshgan	 qismini	 davlat	 tomonidan	 qoplab	
berish	mexanizmini	amaliyotga	joriy	qilish	kerak.

